
     C-III-19-0042 

 

Paditësi 

M.D., Prokuplje 

 

 

Vs. 

E  paditura 

Agjencia Kosovare e Privatizimit (AKP), “Ilir Konushevci” 8, Prishtinë  

 

 

Dhoma e Posaçme e Gjykatës Supreme të Kosovës për çështje në lidhje me Agjencinë 

Kosovare të Privatizimit (DHPGJS), Kolegji i përbërë nga Gazmend Sylaj Gjyqtar kryesues, 

Diellza Hoxha dhe Hajrije Shala Gjyqtare, pas seancës vendimmarrëse të mbajtur më 28 

gusht 2019, merr këtë: 

 

AKTVENDIM 

 

Propozimi mbi lëshimin e masës së sigurisë hudhet poshtë si e papranueshme. 

 

Nuk caktohen shpenzime gjyqësore.  

 

 

Rrethanat faktike dhe procedurale:  

 

Me 28 mars 2019, paditësi ka parashtruar propozim për lëshimin e masës së sigurisë (MS) 

pranë DHPGJS. 

 

Paditësi ka kërkuar që ti ndalohet të paditurës shitja përmes likuidimit, të ngastrës kadastrale 

nr. P-719140075-01449-0 në sipërfaqe prej 4076 metra katrorë, ngastrës kadastrale nr. P-

71914075-01450 në sipërfaqe prej 4120 metra katrorë dhe ngastrës kadastrale nr. P-71914075 

– 01451-1, në sipërfaqe prej 20554 metra katrorë zona kadastrale Ҫ, ngastra këto të 

evidentuara në emër të NSH – KBI (prona kontestuese). 

 

 

REPUBLIKA E KOSOVËS 

REPUBLIKA KOSOVA – REPUBLIC OF KOSOVO 

GJYKATA SUPREME E KOSOVËS 

VRHOVNI SUD KOSOVA – SUPREME COURT OF KOSOVO 

Paditësi pohon se të drejtën e pronësisë mbi pronat kontestuese e ka fituar sipas Aktvendimit 

nr. 462-42/92 të datës 13 tetor 1992, lëshuar nga Komisioni mbi kthimin e tokave të Kuvendit 

Komunal Prishtinë (tani e tutje AKTVENDIMI). 

 

Propozimit i ka bashkangjitur: 

 

- Kopjen e AKTVENDIMIT 

 

Me urdhërin e kolegjit, të datës 2 prill 2019, paditësi u informua dhe njëherit urdhërua, si në 

vijim: 

 

- Sipas nenit 27 të Shtojcës që inicimi  i procedurës pranë DHPGJS gjithnjë duhet të 

bëhet me padi. 

-  Sipas nenit 55.1 i Shtojcës që  propozimi për UPGJ duhet dorëzuar së bashku me 

padinë, ose nëse dorëzohet pas parashtrimit të një padie në pritje, atëherë ajo duhet t'i 

referohet asaj padie.  

- U urdhërua që të përmbushë dispozitat e lartëcekura.  

 

Urdhëri i lartëcekur u tentua që ti dorëzohet paditësit por bazuar në fletëkthesën mbi 

dorëzimin e urdhërit, thuhet se: “pranuesi i panjohur në adresën e dhënë”.  

 

Bazuar në urdhërin e kolegjit, urdhëri i lartëcekur, për paditësin, është shpallur në tabelën e 

shpalljeve të DHPGJS. 

 

Urdhëri nuk është përmbushur.  

 

Arsyetimi Ligjor 

Sipas nenit 35 të Ligjit për DHPGJS (LDHPGJS) procedura pranë DHPGJS iniciohet gjithnjë 

me padi. 

 

Mëtutje sipas nenin 61.1 të LDHPGJS, e cila rregullon çështjen e MS, thuhet se: 

“…propozimi për caktimin e masës së sigurisë duhet dorëzuar së bashku me padi, ose nëse 

dorëzohet pas parashtrimit të një padie, atëherë ajo duhet t‟i referohet asaj kërkese” .   
 

Në rastin konkret pasi që nuk është parashtruar padia pranë DHPGJS, MS nuk i plotëson këto 

kushte.  

Andaj, në pajtim me nenin 36.2 paragrafi 2.5 të LDHPGJS, u vendos si në dispozitiv të këtij 

aktvendimi. 

 

Paditësi informohed se ai akoma gëzon të drejtën që parashtrojë padi së bashku me 

propozimin për MS në pajtim me nenin 35 dhe nenin 61.1 të LDHPGJS.   

Shpenzimet  

 

Paditësi ka paguar taksat gjyqësore me rastin e parashtrimit të propozimit për lëshimin e MS. 

 

Andaj edhe u vendos si në dispozitiv të këtij aktvendimi. 

 

Këshilla ligjore 

Në bazë të nenit 9.6 të Ligjit për DHPGJS, apeli kundër këtij aktvendimi parashtrohet me 

shkrim për Kolegjin e Apelit të DHPGJS në afat prej pesëmbëdhjetë (15) ditëve nga dita e 

marrjes së këtij aktvendimi.  Afati i përcaktuar kohor fillon në mesnatën e ditës, kur pala 

përkatëse ka marrë vendimin me shkrim. Ankesa së bashku me Aktvendimin e ankimuar 

duhet gjithashtu të dorëzohet tek palët tjera nga Ankuesi, brenda të njëjtit afat kohor.  

Në pajtim me nenin 9 paragrafi 8 i Ligjit për DHPGJS, në rast se pala parashtron ankesën, 

pala tjetër e procedurës mund të dorëzojë përgjigje prej pesëmbëdhjetë (15) ditëve, që nga 

data e dorëzimit të apelit tek ajo, duke parashtruar përgjigjen tek ankuesi dhe palëve tjera 

(nëse ka), 

Siç përcaktohet në nenin 68 paragrafi 1.2, lidhur me nenin 38.3 të Ligjit për DHPGJS, 

parashtruesi i ankesës ka shtatë (7) ditë afat, pas dorëzimit të përgjigjejes ndaj ankesës së tij, 

të parashtrojë përgjigjen e tij ndaj asaj përgjigjeje tek Kolegji i Apelit  dhe ta dorëzojë atë tek 

pala tjetër.  

 

Gazmend Sylaj, Gjyqtar kryesues                                     _________________ 

 

Diellza Hoxha, Gjyqtare                                                   __________________ 

  

Hajrije Shala, Gjyqtare                                                     ___________________  
 

 

 


